
Ingibjörg Inga Guðmundsdóttir er dóttir Helgu Laufeyjar Hannesdóttur og Guðmundar Guðjónssonar, bænda í Brekkukoti í Reykholtsdal. Hún býr ásamt eiginmanni sínum Árna Magnússyni í Brekkuhvammi og eiga þau saman þrjú börn. 

Ingibjörg Inga hefur gengt starfi skólastýru Varmlandsskóla frá haustinu 2007, samfara því að vera varaþingmaður Jóns Bjarnasonar frá alþingiskosningum sama ár. Hún er menntaður kennari og BS í íþróttafræði og heilsuþjálfun. Að loknu námi starfaði hún sem kennari í Héraðsskólanum í Reykholti í sjö ár en flutti síðan til Tálknafjarðar og starfaði þar við kennslu og þjálfun. Árið 2005 flutti hún aftur í Borgarfjörðinn að nýju og starfaði sem aðstoðarskólastjóri Grunnskóla Borgarfjarðarsveitar í eitt ár, árið 2006-2007 starfaði hún sem verkefnisstjóri menntaverkefnis fyrir Vesturbyggð og Tálknafjörð og haustið 2007 tók hún síðan við skólastjórn Varmalandsskóla.
„Framundan eru erfiðir tímar fyrir alla þegna þessa lands, en hafa ber í huga að  ekkert er ómögulegt og landsmenn allir þurfa að taka höndum saman og komast yfir erfiðleikana“. 

„Það er nú svo að við höfum ekki þurft að glíma við atvinnuleysi, höft og þrengingar í langan tíma og margir þekkja ekki þá óttatilfinningu sem því fylgir, en nú stefnir auðsjáanlega í að svo muni verða um einhvern tíma. Mjög mikilvægt er  að leggja áherslu á að skapa fyrirtækjum svigrúm til að geta haldið sinni starfsemi áfram til að koma í veg fyrir að fólk missi vinnu og að möguleiki sé á að  halda uppi þjónustu og framleiðslu. Styðja þarf við allar góðar hugmyndir að nýjum leiðum til  atvinnusköpunar. Einnig er mikilvægt  að hefðbundnir atvinnuvegir eins og sjávarútvegur og landbúnaður þróist í sátt við samfélagið og  verði með því til að styrka byggð í landinu öllu og stuðla að sjálfbærri þróun“.
